
 م. بسم الله الرحمن الرحي  م.أعوذ بالله من الشيطان الرجي
 . الحمد لله رب العالمين، والصلاة والسلام على أشرف المرسلين سيدنا محمد وعلى آله وصحبه أجمعين 

أن يجمعنا بهذا الحب في ظل عرشه يوم لا ظل إلا ظله. اللهم اجعل عملنا    - جل جلاله-الله، وأسأل الله    فيالله أنا أحبكم    فيفإخوتي    ؛أما بعد 
 ولا تجعل فيه لأحد غيرك شيئا.لحا، واجعله لوجهك خالصا كله صا

 أحبتي في الله أحبكم في الله. 
 الله؟ قلوبكم مع  للحلقة الثانية على التوالي. كيف حال

  أينعم أنا أسألك يا انت يا اللى قاعد على النت يا انت اللي قاعد قدام الكاسيت بتسمع الشريط ده. باسألك انت تحديدا انت قاعد ليه
بتبص على إيه؟!  قريت كام جزء النهاردة؟ رد  وتسمع،  النهاردة؟ قريت كام الجزء الأول؟ الأول الأول قبل ما تقعد  دلوقتي؟ قريت كام جزء  

مش لعبة. كثير   ، كم جزء النهاردة؟ قريت كام جزء من كلام الله؟ هو دين؟  رد أهو فتح عينيه وبقه. يا عم قريت كام جزء   ؟رد قريت كام جزء 
نتكلم عن الإخلاص صح؟ إن إنت متكلف الدخول عن النت وقاعد ساعة  س  عشان ب  ،دين ما يوافق هواه ال ال لناس بيستسهل من أعممن ا 

جاي على مزاجك. أما    ، عشان جاي على هواك  ،إلا ربع الساعة ولا ساعة ولا نصف الساعة تسمع محمد حسين يعقوب وتقول بتعلم دين 
قد إيه؟    النبيملت إيه النهاردة؟! استغفارك النهاردة قد إيه؟ صلاتك على  عملت إيه؟ ع   ، كلام اللهو   القعدة مع المصحف وتلاوة آيات الله 

ي  ع  د  بن    قيام الليل الليلة اللي فاتت كان شكله إيه؟ صايم النهاردة ولا لأ؟ صايم النهاردة ولا لأ؟! طب ليه؟ بلاش يا جماعة نروح جهنم. واحنا 
. اللهم إنا نعوذ بك من النار ومن عذاب  نا فبلاش برضه تبقى جهنم في انتظار   لجنة،وطريق المعاصي عشان ندخل ا  الدين. احنا سبنا المعاصي

 النار. 
 

 في لذة الذكر  
   أفضل أحوال الذكر : اوفي سابع  

صلى الله عليه  -ل  يفضل الذكر في الخلوات عنه في الجلوات. يعني أي على مشهد من الناس، قا" أفضل أحوال الذكر،    قول يقول الشيخ ي
. كتير أنا أسألك  البخاريرواه   هم الله في ظله يوم لا ظل إلا ظله، ورجل ذكر الله خاليا ففاضت عيناه"سيظل"السبعة الذين   في  -له وسلم وآ 

  بنشوف نعم    ؟ ففاضت عيناك؟ حصلت عمرك في حياتك حصلت  ، أن ذكرت الله خاليا   ؟عمرك عملتها  ، السؤال ده يلا مع الأسئلة التي فاتت

 

 فصل في الأوراد وفضلها : ادةم المــــاس

 مختصر منهاج القاصدين  سلسلة:من 

 محمد حسين يعقوب  : لفضيلة الشيخ

  وأحيانا في الخطب صوات  ، ه صوات وعياطآ   ،كتير الذي يصوت في المساجد في رمضان في قراءة القرآن ورا الإمام، وفي الدعاء في القنوت 
في الجمعة اللي فاتت كانت الخطبة عن غضب الله، الأشياء التي تغضب الله   لوحدك عمرك بكيت؟ سبحان الله أثر فيي   ، لكن لوحدك ،عياطو 

تخيلتش إن حد يبكي فيها رجل كبير كده في السن وبكى وانتحب لما سمع في الخطبة إن الرسول  شفت واحد بيبكى في كلمة ما  -لجو   عز-
الرسول  و   - الحديث مشهور  قصة مشهورةال   ، بلالو   سيدنا أبو بكر لما مر على سلمان وعمار-  قال لسيدنا أبو بكر  -سلم الله عليه و   صلى-

على    اللياستغربت وأنا    ،استغربت   -سبحان الله العظيم-" الرجل انفجر في البكاء  ربكهم فقد أغضبت  ت ضبإن كنت أغ"  :قال لأبو بكر
قلبك    ،قلبك.  الجاهزة كدة مستنية تكةلكن هي القلوب    -سبحان الله العظيم -بكاه الرجل ده؟!    اللياستغربت إيه    ، بقول  الليأن  و   المنبر

 . لينا وعلى المسلمينب عربنا يتو   ،على قلبك يا بتاع النت  خوفييا
 

  ،عن أعين الناس وعن جلبتهم وضوضائهم، لذلك يفضل في الخلوة الهدوء التام   والخلوة يجب أن تكون بمنأى    ، فأفضل الذكر ما كان في الخلوة
  ،هتشغل القلب   لأن العين إذا انشغلت  ، لا يكون هناك ما يشغل العينأ  م يعني لعله الشيخ يقصد بموضوع الظلا  . والظلام وعدم الإزعاج 

وإذا قال الظلام يبقى عشان العين    ،ينشغلش اانشغل هيشغل القلب، فلذلك يعني إذا قال عدم ضوضاء يبقى عشان السمع موالسمع إذا  
 . يقطع على نفسه أي سبيل للانشغال بغير ما هو فيه من الذكر   ه يجتهد أنب تنشغلش. الإنسان ام

في الجبال والفيافي بما يشبه الرهبنة كما حققه شيخ الإسلام ابن  شرع باتخاذ الخلوات  جاة، ولا ي  الهدوء التام وعدم الإزعاج وقطع لحظات المنا
مسجد    ؛لازم كل واحد في بيته يبقى له خلوة إن  نقول  ب.  البيوتات و   تيمية، بل الخلوة الشرعية تكون في المسجد بالاعتكاف أو في المنازل

وجوده في المكان    هحدش يقطع علي ام  .سكتوا الناس  ، هحدش يخبط علي انه لما دخل الحتة دي مإ البيت، حتة في البيت طاهرة بتاعته. ويتعرف  
التسبيح على الأنامل ولا    عقدن او "  :قال  - وسلم عليه  صلى الله  -ما هو للرجل للمرأة، للمرأة في البيت محتاجة. الرسول    زيوالمكانة ده    ، ده

ينبغي  ففبتبقى مشكلة،    ، كر، لأنها مبتصليشتغفلش عن الذ ا بغي إنها أيام الحيض وأيام النفاس مفتنسين التوحيد". القضية في أن المرأة ين  تغفلن 
 أن يكون لها خلوة هي أيضا في الذكر.   

البيوتات، ولا يشرع الاعتزال واتخاذ الخلوة في شعب الجبال إلا في زمن الفتن  و  بل الخلوة الشرعية تكون في المسجد بالاعتكاف أو في المنازل
  . أهل السلوكو   الدعوة والإصلاح فلا تشرع العزلة بحال على قول جمهور الفقهاء والمحدثينأما فى زمن الجهاد و   لتي تعصف بالإيمان والمؤمنين،ا

  ، بحسب جهده وطاقته   - عز وجل-يدعو إلى الله    ه نإ لا تشرع في زمننا ده لا تشرع العزلة، بالعكس أنا أقول للإخوة يجب على كل مسلم  
  هقول بأا  لمأنا  إن  فكر    هن لإ  ،منا ده إنه يجب على كل مسلم أن يدعو أفسد ناس كتير أني أنا هاجي في أصول الدعوة وأقول إن كلا   مبالكخلوا  و 

دي اللي ينصح بها الشباب  و   عارف أحيانا الدعوة إيه؟  ؛ يدعو  هن إ  قصديدرس، لا، أنا    ي يعني هو عايز يخطب جمعة أو يد  يدعو ن  إ يجب  
بحس بكذا بيحصل لي    ، كده، بحس إن أنا طاير  ،قرأ القرآن أمه أنا لما باو   لأبوه  يقول   ،إحساسه   ، جديد في بيوتهم أن يوصف حاله  ايلتزمو باللي  

لتزمش عايزك تقوليله كده، أوصفيله وأنا  ا ، الزوجة التزمت الزوج مدهعايزك تقول لها ك  ،بعيد مراته   ، لتزمتشامراته لسه مو   كذا. واحد التزم
دي  تبقى  و   أنا بتوضا بحس بكذاو   عتين بحس بكذا، عارفوأنا بالليل أقوم أصلي رك  ، قرأ في المصحف حاسة بكذا. وأنا با ساجدة بحس بكذا 

خلى جزء من كلامنا، خلي جل كلامنا في وصف الحال،   ،لأ  ،يجوز لا يجوز   ، حلال حرام ، حلال حرام ،حلال حرام دعوة. بدل ما كل كلامنا 
واحد بقى يروح يشوف  إن  أبدا بقى الاعتزال،   دعوة حقيقية للذة مفقودة في حياة الناس، فلذلك مايشرعش حال السعادة والرضا اللي فيه  

يقعد  و فيهم    بيت    لهزرعهم ويبني يالكلام دا بدأ يتبادر على ألسنة بعض الشباب ياخد له فدانين في الصحراء ويروح  له حتة في الصحراء، ودا  
الجمعة    وبعدين تفوت على أذاهم،  الصبر على أذاهم خير من اعتزالهم وعدم الصبر  مخالطة الناس و   تسيب دول لمين؟! و   لا لا لا لا  ،هناك

ولا    ، تؤثرتؤثرو   وسط الناس   في انت لازم تقعد  لا    ، دي   ينفعش، مش حياةالا م   لا   والجماعات ولا تسمع أذان ولا تشوف طلبة علم ولا دعاة 
 . تتأثر

يب واستقبال القبلة على  التطو   ها لبس أحسن الثياب، وتجديد الوضوء اكر يستحب له إتيانها، منوثمة آداب أخرى في حق الذ"   :يقول الشيخ 
 . "استصحاب السواك واستعماله و  ولزوم الأدب في الجلوس الدوام، ودوام الإطراق 

 تنبيه: 
  نه كان يذكر الله على كل أحيا  ؛طت   شْ ت    ولا  ، 191آل عمران:   مْ"ال ذ ين  ي ذكْ ر ون  اللَّ   ق ي ام ا و ق  ع ود ا و ع ل ىٰ ج ن وبه   " ،  مش فرضالحاجات دي  

ما قولنا برضه في مسألة إن هو يكون في مكان    زي كلام ده  الوإنما بنقول    ، -سلم و   صلى الله عليه   - غير طاهر  و   ا طاهر    ئ، ا وغير متوضئضمتو 
قدر  سنا عشان ن و بنعمله ده بنحاول نلم نف اللي كل ل إن  فعشان كده بنقو نفوسنا وحشة، الذنوب مقطعانا،  مفيش ضوء كل ده إحنا  و  هادي

كلموا  تا  ،كان الصحابي يقول لهم أنا هصلي تحدثوا كما شئتم  ؛نتيجةلما الذكر يبجيب    بعد كده   نا،نجيب نتيجة، عشان الذكر يجيب نتيجة معا
نوجد  م ده؟ بعد طول مجاهدة، فلازم في الأول  الكلابس إمتى ،تحدثوا كما شئتم فإني لا أسمعكم   ،الصلاة فيدام دخلت  ما نتوا عايزين ما زي

 يطلع.  ، البيئة الصالحة أو الجو المناسب أو المحضن عشان تفقس الخير في قلوبنا
  واعلم أيها النابه أن كل ما ذكرناه لك عن الذكر وفقهه وآدابه وأحكامه وأسراره يجري في قراءة القرآن الكريم وتدبره وتفهمه، فالقرآن  تنبيه:

فذه عند تلاوة القرآن الكريم، مع ضرورة الإلمام بجملة من فضائل تلاوة القرآن وتدبره في  فاستحضر ما قررناه ون   ،الكريم أعظم الذكر وأحلاه 
فصل في تلاوة القرآن.   – عز وجل  – به، وسيأتي إن شاء الله و   نصوص الكتاب والسنة، فإنه خير معوان لك على حب القرآن والانتفاع منه

   . لفصل في تلاوة القرآناقد ذكرنا  احنا
 

 ابنا مختصر منهاج القاصدين. لكت نرجع تاني 
 فصل في الأوراد وفضلها 

 . ويقول الشيخ فصل في الأوراد وفضلها وتوزيع العبادات على مقادير الأوقات
لعلم بقصر العمر وجب ترك التقصير  ه وابوعد والتصديق    -سبحانه وتعالى - "اعلم أنه إذا حصلت المعرفة لله    :- عليه رحمة الله-يقول الشيخ  

ن بطاعة الله ما  شح  يبقى لازم تجتهد إن العمر القصير ده ي    ،ن عمرك قصيرإقت وعده وعرفت  وصد   ، . إذا عرفت ربنا" العمر القصير في هذا
جب  و لجليل العظيم والعمر قصير يحقه عظيم جليل كبير، هذا الحق ا  -تعالىو   سبحانه -فربنا   ،إيه اللى يستوجبه و   ، انت عرفت ربنا حقه إيه

 . قصيرين دول عشان تنجز الأشياء الكبيرة اللي عليكال تهد أقصى ما تستطيع في الشوية  عليك أنت بقى تج
يلا  : - تعالى- فمن التلطف نقلها من فن إلى فن، وقد قال  ، والنفس متى وقفت على فن واحد حصل لها ملل   *  "و اذكْ ر  اسْم  ر ب يك  ب كْر ة  و أ ص 

"و م ن  الل يْل  ف اسْج دْ ل ه  و س ب يحْه     -تعالى-فهذا ونحوه مما ذكر من الآيات في ذلك يدل على أن الطريق إلى الله    ، 26:25نسانالإ   ل يْلا  ط و يلا 
لْف ة   ال ذ ي ج ع ل  الل يْل  و الن  ه ار     و ه و  "   : - تعالى-وقال    ، مراقبة الأوقات وعمارتها بالأوراد على الدوام  أ ر اد  ش ك ور ا" خ  أ وْ  ي ذ ك ر   أ ن  أ ر اد     ل يم نْ 

 في الآخر.    أي يخلف أحدهم الآخر ليتدارك في أحدهما ما فات 62الفرقان:
 

   :- عليه رحمة الله-يقول الشيخ 
 . " ووظيفته وما يتعلق بهد أوراد الليل ستة، فلنذكر فضيلة كل ور و  ،"بيان عدد أوراد الليل والنهار وترتيبها: أوراد النهار سبعة 

و الصُّبْح  إ ذ ا  "به فقال:   - تعالى-ن أوراد النهار ما بين طلوع الفجر الثاني إلى طلوع الشمس وهو وقت شريف، وقد أقسم الله م  الورد الأول 
صوفية، احنا قدمنا في  يقول ده كلام  و   طبعا كلمة أوراد وكلمة مريد وهنلاقى أحد يعتض علينا ،فينبغي للمريد إذا انتهى  18التكوير:  " ت  ن  ف س  

كلمة مريد الذى يريد أن يلتزم بالدين، فلنحملها على معنانا احنا    ،إذا كان له معنى صحيح يبقى مفيش اعتاض عليه   هالأول، إن الكلام د 
مفيش  و   يمشى و   التعبير ينفع  ، رسي، الحصةد هي مسألة الواجب المد رْ يريد الالتزام بالدين، وكلمة و    ؛ زاميبقى المريد هو اللي في بداية طريق الالت

الحمد لله الذي    : فيقول   - سبحانه وتعالى - إذا انتبه من النوم أن يذكر الله  يعنى ينبغي للملتزم  ينبغي للمريد إذا انتبه من النوم    ، اعتاض عليه
اد مسلم من حديث ابن مسعود  من أفراد البخاري، وفي أفر  -سلمو   صلى الله عليه-روى ذلك عن النبي  .  وإليه النشورأحيانا بعد ما أماتنا 

ولا إله إلا الله وحده لا    ، والحمد لله   ، أمسينا وأمسى الملك لله " :  إذا أمسى قال  - سلم و   رسول الله صلى الله -كان    :قال  - رضي الله عنه -
، وخير ما بعدها، وأعوذ بك من شر هذه الليلة،  رب أسألك خير ما في هذه الليلة  ، لحمد وهو على كل شيء قديرشريك له، له الملك وله ا

وإذا  ،  صحيح مسلموالحديث في    رب أعوذ بك من الكسل وسوء الكبر، رب أعوذ بك من عذاب في النار وعذاب في القبر"  ، وشر ما بعدها
لا في السماء وهو السميع  بسم الله الذي لا يضر مع اسمه شيء في الأرض و " :  ويقول  ""أصبحنا وأصبح الملك لله   :أصبح قال ذلك أيضا

رجله    الفجر قال وهو ثان    ى ، فإذا صل"نبيا ورسولا  - صلى الله عليه وسلم- رضيت بالله ربا وبالإسلام دينا وبمحمد  "   . ثلاث مرات  العليم" 
إله إلا الله وحده لا شريك له، له الم   : قبل أن يتكلم  . ويذكر سيد  عشر مرات   لك وله الحمد يحيي ويميت وهو على كل شيء قدير""لا 

خلقتني وأنا عبدك وأنا على عهدك ووعدك ما استطعت، أعوذ بك من شر ما صنعت أبوء لك    ، اللهم أنت ربي لا إله إلا أنت"  :الاستغفار 
مد  نا على فطرة الإسلام وكلمة الإخلاص، ودين نبينا محأصبح"   : ويقول.  فاغفر لي فإنه لا يغفر الذنوب إلا أنت"   ، وأبوء بذنبي  ، بنعمتك علي

"اللهم أصلح لي ديني الذي هو عصمة أمري،    :ويدعو  ، " وملة أبينا إبراهيم حنيفا مسلما وما كان من المشركين - صلى الله عليه وآله وسلم-
ة لي في كل خير، واجعل الموت راحة لي من كل وأصلح لي دنياي التي فيها معاشي، وأصلح لي آخرتي التي إليها معادي، واجعل الحياة زياد 

"اللهم أنت ربي لا إله إلا أنت، عليك توكلت وأنت رب العرش العظيم، ما شاء الله كان وما لم يشأ لم يكن    :ويدعو بدعاء أبي الدرداء  ،شر"
بكل شيء علما، اللهم إني أعوذ بك من شر  علم أن الله على كل شيء قدير، وأن الله قد أحاط  أولا حول ولا قوة إلا بالله العلي العظيم،  

ذكرني    - سبحان الله العظيم -  ، دعاء أبي الدرداء ده دعاء حلو   . ن شر كل دابة أنت آخذ بناصيتها إن ربي على صراط مستقيم" نفسي وم
  هن هذا الدعاء جامع، جامع في لأ .- عليهما رحمة الله سبحانه وتعالى-يتكه كل ليل  أبي كذلك بعده لاو  الآن أنني سمعت جدي كان لا يتكه

والاكتفاء بالسنة يكفي بما ورد في السنة لا شك يشفي ويغني. إذا ذكرت    ، بالسنة  ا يغفل عنه كثير من الملتزمين اكتفاء  أشياء كثيرة، وهو مم
لاة الفجر أن يصلي السنة في  هذه الأدعية لا يستغني المريد عن حفظها، وينبغي له قبل خروجه إلى ص   ،فحسن  دعاء هذا الصحابي أحيانا 

"اللهم إني أسألك بحق السائلين عليك    "اللهم إني أسألك بحق السائلين عليك" الحديث ده ضعيف،  : المسجد ويقول منزله ثم يخرج متوجها إلى
إنه لا    ، قذني من النارخرجت اتقاء سخطك وابتغاء مرضاتك أسألك أن تن  ،ا ولا رياء ولا سمعة ر  ا ولا بطر  هذا، فإني لم أخرج أش  ممشاي وبحق  

وثلاثة يقول أخرجه    ،في واحد يقول فيه عطية العوفي ضعيف   ، طت عليه علامتين واحد وثلاثة ارف الشيخ حيغفر الذنوب إلا أنت" مش عا
زمان  نعرفه من    الليهو "أسألك بحق السائلين عليك"    اللييبقى المقصود هو الحديث الضعيف    ،وحسنه الشيخ الألباني   ، البغويو   التمذي

 .إن الشيخ الألباني مضعف الحديث
–إذا دخل أحدكم المسجد ليسلم على النبي "  :قال  – صلى الله عليه وسلم–مسلم في صحيحه أن النبي    ى لمسجد فليقل ما رو فإذا دخل ا

يطلب الصف الأول منتظرا    ثم  اللهم إني أسألك من فضلك"":  ، وإذا خرج فليقلاللهم افتح لي أبواب رحمتك   : ثم ليقل  –صلى الله عليه وسلم 
رضي  - الأدعية، فإذا صلى الفجر استحب أن يمكث في مكانه إلى طلوع الشمس. فقد روى أنس  و   من الأذكار   للجماعة داعيا بنحو ما تقدم

الشمس ثم صلى  حتى تطلع    - تعالى- "من صلى الفجر في جماعة ثم قعد يذكر الله    : أنه قال  - صلى الله عليه وسلم -عن النبي    - الله عنه 
الدعاء، الذكر، القراءة،    - يبقى وظيفة الوقت ده أربع حاجات-   ولتكن وظائف وقته أربعة   . "ركعتين كانت له كأجر حجة وعمرة تامة تامة تامة 

القراءة  و   دعاء الذكرال   ؛ الصبح إذا تنفس إلى شروق الشمس هذا الوقت فيه أربع أشياء  ، قبل أذان الفجريبقى يشغل هذا الوقت من    الفكر، 
وليأتي بما أمكنه وليتفكر في قطع القواطع، وشغل  فكر، الدعاء والذكر والقراءة والفكر، والفكر، الدعاء والذكر والقراءة وال - قراءة القرآن-

 هذا هو الوقت. .ليتوفر شكره   -تعالى-ليتفكر في نعم الله  و   الشواغل عن الخير ليؤدي وظائف يومه،

بمضي ثلاث ساعات  - هو بيقول- وذلك  تلت ساعة ما بين طلوع الشمس إلى الضحى،  ، ما بين طلوع الشمس إلى الضحىاني  الورد الثأما  
صلاة    إحداها :وفيه وظيفتان   ، هو الربع، وهذا وقت شريفو   إذ فرض النهار اثنتي عشرة الساعة  ،- يبقى يقصد بيه حاجة تانية- من النهار

لصيف طويل من ستة  لأن نهار ا ،بعد شروق الشمس مثلا الساعة ستة يبقى لحد التاسعة لحد عشرة يبقى ثلاث ساعات من النهار   ، الضحى
ما يتعلق بالناس من عيادة مريض أو تشييع جنازة أو    الثانية   . صلاة الضحى  ، لثمانية يبقى أربعة عشر ساعة، ربعهم قريب من هذا الوقت

 غل بالقراءة. اشيئا من ذلك تش حضور مجلس علم أو قضاء حاجة مسلم، وإن لم يفعل
 

الاشتغال بالكسب والمعاش،    أحدهما   :ت والوظيفة في هذا الوقت الأقسام الأربعة وزيادة أمرينمن وقت الضحى إلى الزوال، والوقالورد الثالث  
في    -تعالى-الله  وحضور السوق، فإن كان تاجرا فليتجر بصدق وأمانة، وإن كان صاحب صنعة فليصنع بنصيحة وشفقة، ولا ينسى ذكر  

العشرة جنيه بتاعت اليوم يشتغل على    ، ثلاث ساعات يجيب القوت  12:9شوف كان شغلهم بقى إيه من    ، جميع أشغاله وليقنع بالقليل
  هي   اللي شرة جنيه  أقصد مثلا يفتح الدكان ثلاث ساعات يجيب العجية  اتكس  مأنا مابقولش الناس كلها خليك  ، التاكسي ثلاث ساعات

 . -تعالى و  سبحانه-يشوف شغله بقى مع ربنا    ، يروحمصروف اليوم ويقفل
الرضا بالكفاف. كان    ،القناعة   ،خمس ساعات وعشر ساعات وعشرين ساعة ومائة ساعة و   ث ساعات وأربع ساعاتبنا من ثلايالشاهد س

اي على قد الرايح، طوبى لمن هودي إلى الإسلام، ورزق كفافا  الج  1" الل ه م  اجْع لْ ر زْق  آل  مح  م د  ق وتا  "  -صلى الله عليه وسلم-دعاء النبي  
 . نسأل الله أن يرزقنا القناعة ، قنعه الله بما آتاهو 

فإن نام    ،القيلولة فإنها مما تعين على قيام الليل كما يعين السحور على صيام النهار   الثانيةالوظيفة    ، وظائف الوقت دهالقيلولة    والثاني يقول  
الاعتدال أن  نهار أربع وعشرون ساعة فباه قبل الزوال بقدر الاستعداد لصلاة الظهر قبل دخول الوقت. واعلم أن الليل والفليجتهد في الانت

ينام من ذلك الثلث وهو ثماني ساعات، فمن نام أقل من ذلك لم يأمن اضطراب بدنه، ومن نام أكثر من ذلك كثر كسله، فإذا نام أكثر من  
ساعات  8بالتجربة والخبرة إن   أنا شايف والمسألة برضه  لنومه في النهار، بل من نقص منه استوفى ما نقص في النهار. ذلك في الليل فلا وجه  

هما كانوا بيشتغلوا ثلاث ساعات فلو نام تمن ساعات    ه لإن زي ما بيقولوا كد  ، ساعات ده ميعرفش يعمل حاجة  8اللى ينام  و   ا،ا جد  كتير جد  
ينام ثماني ساعات يشتغل أقل حاجة عشر ساعات و بساعة يشوف فيهم شغله مع ربنا. أما النهاردة اللى    ،13فاضل  يبقى لسه    ، 11يبقى  

زيادة، أربع ساعات  و الصراحة أنا شايف إن أربع ساعات حلوين أوى رضا ويكفوا    ، ماينفعش الكلام ده مافضلش حاجة،  فضل إيه بقى؟!  
وهو ده الصراحة أنا شايف اللى يمشي    ، عد الفجر وساعة فى وسط النهار أربع ساعات حلوين جداساعتين بالليل وساعة بزي الفل، ينام  

أول الليل    في ن هم أربع ساعات. يعني غاية في الجود ساعتين بالليل دول مهمين كويسين جدا أن يبقوا  االمريد في هذا الزمو اه حال الملتزم  مع
الليل لإن نوم الليل برضه مهم، وساعة بعد صلاة الفجر قبل خروجه للعمل، وساعة    في  أو في آخر الليل، مش مشكلة المهم يبقوا ساعتين

هش أربع ساعات برضه بنقول اللى ميكفو   ممكن أقل من كده ، عن تجربة يبقى أحسن من الساعةو  وينضبط الجسم  ، النهار أيا كانت في وسط 
اللي ينام أكثر من كدا صراحة يضيع    ،هيضيع نفسه  ه لكن أكثر من كد  ،ويزود ساعة بالليل، ينام بالليل ثلاث ساعات يبقوا خمسة حلوين أ

 نفسه. 
 

 
 أخرجه البخاري ومسلم  1

ما بين الزوال إلى الفراغ من صلاة الظهر وهو أقصر أوراد النهار وأفضلها، فينبغي له في هذا الوقت، إذا أذن المؤذن أن يجيبه    الورد الرابع 
وسنتها، ثم يتطوع بعدها   أن يطيلهن، فإن أبواب السماء تفتح حينئذ، ثم يصلي الظهر حب ت  سْ بمثل ما يقول، ثم يقوم فيصلي أربع ركعات، وي  

 . بأربع
 

انتظار الصلاة  الأعمال  يستحب له في هذا الوقت الاشتغال بالذكر والصلاة وفنون الخير. ومن أفضل    ،ما بعد ذلك إلى العصرد الخامس  الور 
 بعد الصلاة. 

 
صفر الشمس، ليس في هذا الوقت صلاة سوى أربع ركعات بين الأذانين ثم فرض العصر، ثم  إذا دخل وقت العصر إلى أن تالورد السادس  

تلاوة القرآن    هوالأفضل في  -احنا قلنا عليها الذكر والتلاوة والدعاء والفكر   اللي-م الأربعة التي سبق ذكرها في الورد الأول  غل بالأقسايتشا
 الفهم. و تدبر وال
 

كانوا أشد تعظيما للعشي من أول النهار،    -رحمه الله -قال الحسن البصري    ،غرب وهو وقت شريف الشمس إلى أن ت  من اصفرارالورد السابع  
التسبيح وخاصة الاستغفار فيستح العبد أحواله ويحاسب نفسه،    ،ب في هذا الوقت  النهار، فينبغي أن يلاحظ  قد  فوبالمغرب تنتهي أوراد 

يا ابن آدم إنما أنت أيام إذا مضى يومك مضى    : قال الحسن   ، نقضاء آحادهابا نقضي جملتها  تانقضت من طريقه مرحلة، وليعلم أن العمر أيام  
على التوفيق، فإن تكن    -سبحانه وتعالى - فإذا رأى أنه قد توفر على الخير في نهاره فليشكر الله    ،تفكر هل ساوى يومه أمسه ، وليضكبع

على صحة جسمه    -تعالى - يشكر الله  ل الليل، فإن الحسنات يذهبن السيئات، و   الأخرى فليتب وليعزم على تلافي ما سبق من التفريط في
ن فيها استدراك التقصير. وقد كان جماعة من السلف يستحبون ألا ينقضي يوم إلا عن صدقة ويجتهدون فيما أمكن  وبقاء بقية من عمره يمك

 من كل خير. 
عشرين ساعة. هو الرجل كان و   زاي نعيش الأربعة إإن أنا أعمل بقى للإخوة فعلا  وددت  و   أيها الإخوة. أعجبني توزيع الأوراد بالطريقة دي.

عشرين ساعة؟ ده اللي هنقوله المرة الجاية إن شاء الله بإذن الله  و   تهم وطريقتهم، على عهدنا بقى إزاي نعيش الأربعةبيتكلم على عهده وحيا
 . - تعالى-

   والسلام عليكم ورحمة الله. أحبكم في الله.

